Cyngor Cymuned Llanrug
Cofnodion o’r cyfarfod blynyddol a gynhaliwyd am 7 o’r gloch Nos Fawrth, 19eg o Fai, 2009 yn Ysgol Gynradd Cwm y Glo.
Yn bresennol: Cyngh. Eryl Roberts (ER), Cyngh. Goronwy Hughes (GH), Cyngh. Alan Pritchard (AP), Cyngh. Meirwen Lloyd (ML), Cyngh. Avril Jones (AJ), Cyngh. Meryl Green (MG),  Cyngh. Nan Humphreys (NH), Cyngh. Derfel Jones (DJ), Cyngh. Hefin Jones (HJ), Cyngh. Brian Jones (BJ), Cyngh. Rhian Thomas (RhT), ac Emma Williams (clerc).


Ymddiheuriadau: Cyngh. Clifford Williams (CW) a’r Cyngh. Delyth Tomos.

1. Ethol Cadeirydd 2009-10: Cafodd GH ei gynnig fel Cadeirydd newydd gan AP. Cafodd hyn ei eilio gan bawb. Derbyniodd GH ac fe gymrodd y gadair am weddill y noson. Diolchodd BJ i ER am ei gwaith caled fel Cadeirydd yn ystod 2008-09 ac i GH am dderbyn ei ethol i’r Gadair.

2. Ethol Is-Gadeirydd 2009-10: Cafodd AJ ei chynnig fel IsGadeirydd gan AP. Cafodd hyn ei eilio gan bawb. 
3. Derbyn Adroddiad Ariannol 2008-09: Gofynnodd GH os oedd gan unrhyw berson gwestiwn am y cyfrifon. Nid oedd cwestiynau – roedd pawb yn hapus gyda’r cyfrifon ac fe’i derbyniwyd fel cyfrifon cywir am 2008-09. Arwyddwyd copi gan GH. 

4. Cymeradwyo Cyllideb 2009-10: Trafodwyd y gyllideb draft. Dywedodd BJ fod Dafydd Einion (Cyngor Gwynedd) yn awyddus i symud ymlaen gyda chynlluniau i ddatblygu cae chwarae Cwm y Glo a mynegodd ei siom nad oedd y pensaer (John Pritchard) wedi rhoi arweiniad i’r Cyngor am brîs i’r cynllun a gyflwynwyd ganddo llynedd. Mynegodd BJ hefyd ei siom nad oedd pont am gael ei hadeiladu o Brynrefail dros y ffordd fawr sydd yn cael ei drafod ymhellach heno. Gofynnodd pe byddai’r Cynghorwyr yn fodlon clustnodi arian ar gyfer datblygu’r cae chwarae.
Penderfynwyd derbyn y gyllideb ddrafft ar gyfer 2009-10 ar ôl ychwanegu’r eitemau canlynol:
· £3,000 at ddatblygu parc chwarae Cwm y Glo,

· £3,000 at gwt newydd seindorf Llanrug,

· £300 am beintio cyfarpar cae chwarae Nant y Glyn.

Cynnigwyd hyn gan DJ ac eilwyd hyn gan AP.

Arwyddwyd: ……………………………………. Dyddiad: ………………………………

Cyngor Cymuned Llanrug

Cofnodion o’r cyfarfod arferol a gynhaliwyd am 7 o’r gloch Nos Fawrth, 19eg o Fai, 2009 yn Ysgol Gynradd Cwm y Glo.
1. Croesawodd GH bawb i’r cyfarfod yn swyddogol.
2.
Yn bresennol: Yn bresennol: Cyngh. Eryl Roberts (ER), Cyngh. Goronwy Hughes (GH), Cyngh. Alan Pritchard (AP), Cyngh. Meirwen Lloyd (ML), Cyngh. Avril Jones (AJ), Cyngh. Meryl Green (MG),  Cyngh. Nan Humphreys (NH), Cyngh. Derfel Jones (DJ), Cyngh. Hefin Jones (HJ), Cyngh. Brian Jones (BJ), Cyngh. Rhian Thomas (RhT), ac Emma Williams (clerc).


Ymddiheuriadau: Cyngh. Clifford Williams (CW) a’r Cyngh. Delyth Tomos.

3. Datgan Buddiant Personol: I’w datgelu fel y maent yn codi.

4. Cadarnhau Cofnodion: Cadarnhawyd y cofnodion. Cynnigwyd gan AP ac eilwyd gan AJ. 
5. Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Dywedodd ER ei bod wedi cael golwg ar giât cae chwarae Glanmoelyn ac mai dim ond ar ran bychan iawn o dir Mr Walsh mae’r giât yn agor. Dywedodd ei bod yn credu nad oes rhaid newid yr ochr mae’r giât yn agor, ond bod angen clô arni. Cafodd hyn ei eilio gan DJ. Cytunwyd gyrru llythyr yn egluro hyn i Mr Walsh ac hefyd i brynu clô ar giât cae chwarae Nant y Glyn.
· Dywedodd y clerc ei bod wedi bod yn siarad gyda Charles Jones a oedd yn ategu bod mwy o bresenoldeb yr Heddlu wedi bod yn Llanrug yn ddiweddar a bod tai Lôn Groes bellach wedi cael biniau brown. Dywedodd nad oedd gan y cyngor arian i ail wneud y tarmac tan o leiaf 2010 a dywedodd bod angen mwy o dystiolaeth cyn gallu gweithredu am y bâw ci ar Lôn Groes. 
· Gofynnodd MG pe gellid ysgrifennu llythyr i’r Warden Coed yn gofyn am ateb ffurfiol i’r cwestiwn – pa hawl sydd ei angen ar bobl i dorri coed. Dywedodd ER y byddai yn fuddiol cael gwybod hyn hefyd o’r ochr arall hefyd – h.y, hawliau cymydog i orfodi torri coed.
· Dywedodd ER fod y lori glanhau lonydd bellach yn gwneud hyn ar ôl i’r lori finiau fod.
6. Cae chwarae Glanmoelyn: Ategwyd siom fod banc Nat West yn dal heb ryddhau’r arian i’r cyngor. Dywedodd GH ei fod wedi cwyno am hyn i Hywel Williams AS a’i fod ef wedi cadarnhau trwy ebost y byddai yn cwyno yn swyddogol ar ran y cyngor am hyn.
Dywedodd GH ei fod yn cael cyfarfod gyda perchennog Celtic Windows yfory ac y byddai yn codi pryderon y Cyngor am y cae chwarae gydag ef yr amser honno.

7. Adborth am welliannau i barc chwarae Cwm y Glo: Trafodwyd eisioes yn y cyfarfod blynyddol. 
8.  Llwybrau Cyhoeddus: Dywedodd GH fod y gwaith i wella Llwybr Ogwen wedi ei gwblhau ond nad oedd yn hapus gyda’r ochr bellaf gan nad yw y dŵr sydd yn dod o’r cae yn symud oddi yno ac am fod un ochr i’r ffos yn dechrau disgyn. Dywedodd fod y contractiwr wedi awgrymu gosod ‘land drain’ gyda cherrig drosto a’i fod wedi rhoddi pris am y gwaith o £2,000. Cytunwyd i GH gael mwy o fanylion am hyn ac i gael pris arall am y gwaith a chaniatâd gan y perchennog.
Dywedodd HJ y byddai yn cysylltu gyda’r Swyddog Llwybrau am lwybr Tyddyn Rhyddid.
9. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor Sir a drafodwyd gan y Cyngor Cymuned mewn cyfarfodydd blaenorol:

CANIATAU:
· C08A/0702/23/TC: Tystysgrif Defnydd – Ship Cottage, Llanrug.

· C09A/0131/23/LL: Codi Ty Deulawr, Bro Dawel, Stryd Pool, Cwm y Glo.

· C09A/0167/23/LL: Codi porth ar flaen yr eiddo ag estyniad deulawr ar gefn yr eiddo, 1 Awelfryn, Ceunant.

· C09A/0173/23/LL: Ymestyn cwrtil plot 12 Pen y Cae, Ffordd Llanberis, Llanrug.
· C09A/0201/23/LL: Trosi ac Addasu adeilad allanol segur, Garreg y Fran, Cwm y Glo.

GWRTHOD:

· Dim.
Ceisiadau o’r newydd:

· C09A/0173/23/LL: Cais llawn i ymestyn cwrtil plot 12 Tir Pencae, Ffordd Llanberis, Llanrug. Penderfynwyd peidio ag ymateb i’r cais gan ei fod wedi ei gymeradwyo eisioes.
10. Cyllideb:
(a)Taliadau:
PAYE Ion-Maw 09

100841     
£173.60


GL Jones Bethesda

100842     
£362.83


GW Jones – Ebrill 09

100843
£312.00


Llewod Llanrug

100844
£300.00


DW Lewis – Ebrill 09

100845     
£250.00


Allianz – Yswiriant 09-10
100846         £1,035.46






         £2,433.89
Cynnigiodd BJ i dderbyn  y taliadau, eilwyd hyn gan ER.
(b)Derbyniadau: 
Llog banc                    £0.66



Angladdau              £230.00




                    £230.66

(c) Ceisiadau am gymorth: 

Dim.

 (ch) Adroddiad Ariannol: Ymddiheurodd y clerc nad oedd wedi paratoi adroddiad ariannol. Byddai yn paratoi adroddiad ar gyfer 2009-10 hyd yma erbyn y cyfarfod nesaf. 
11. Y Fynwent:

i. Diogelwch – Dim.
ii. Cyffredinol: Dywedodd ER y byddai yn hapus i gyfarfod gyda Mr Lewis yn yr hen fynwent i drafod y darn o dir sydd i’w dorri yno. Roedd wedi rhoi pris o £60 am hyn heb weld y darn o dir. Cytunwyd i ER gysylltu gyda Mr Lewis a gyda Warden yr Eglwys i ofyn pa fis y byddent eisiau i’r un toriad hwn fod.
iii. Incwm Angladdau – £230.
12. Heddlu: Dim. 
13. Materion gan y Cynghorwyr: 
· Tesco Caernarfon: Dywedodd HJ ei fod yn pryderu am yr effaith y byddai’n ei gael ar fusnesau Llanrug a Chaernarfon. Dywedodd BJ nad oedd y cais wedi mynd o flaen y pwyllgor cynllunio eto. Cynnigiodd HJ bod y Cyngor yn ysgrifennu at Cyngor Gwynedd yn datgan y pryderon hyn – eilwyd gan MG ac ER a chytunwyd i wneud hyn. Noder na chymrodd BJ ran yn y drafodaeth.
· Coed yr ardal: Dywedodd ER fod llawer o goed yn yr ardal yn tyfu drosodd i’r ffordd a’u bod ynmalu ceir. Penderfynwyd cwyno i’r Adran Priffyrdd.

· Elusennau Llanrug: Adroddodd y clerc fod y Comisiwn Elusennau wedi diddymu’r elusennau canlynol: Owen Thomas, Rentcharge, Elusen Catherine a John Jones ac Elusen John Williams yn unol a gofynnion y Cyngor Cymuned. Dywedodd y byddai yn rhaid rhannu arian elusen John Williams o £125 i dlodion/anghenus yr ardal a dywedodd GH y byddai yn ymchwilio i roddi’r arian yma i Hafan Elan ac ychwanegodd ER y byddai yn gofyn os oes cronfa arbennig gan Hafan Elan. Ategodd y clerc fod y Comisiwn wedi dweud y byddai’r Cyngor yn cael diddymu elusen y Poorhouse os y dymunai cyn belled a bod yr arian o £5,433 yn cael ei wario yn unol a’r cyfamodau a roddwyd ar yr arian yn wreiddiol– dywedodd GH y byddai yn ymchwilio i hyn. Mae gan y Cyngor dri opsiwn i’w ystyried gyda;r elusen hon – Ei chario ymlaen, Ei diddymu a rhannu’r arian neu ei di-gofrestru gyda’r Comisiwn Elusennau. Gan fod ei incwm blynyddol yn llai na £5,000, nid oedd yn rhaid iddi gael ei chofrestru.
14. Gohebiaeth: 
Adran Rheoleiddio:

· Diweddariad ar gynllun Llwybrau Diogel i’r ysgol ar gyfer Ysgol Cwm y Glo: Penderfynwyd ymateb fel a ganlyn: Cytuno i symud y fainc i fewn i’r ysgol – yn hoff o’r syniado gadw’r fainc, Gofyn os y byddent yn gallu rhoi paent coch ar y ffordd i’r ysgol yn y ddau gyfeiriad, Gofyn am fwy o fanylion ynglŷn â pham nad yw’r cynllun gwreiddiol yn mynd yn ei flaen – a mynegi siom am hyn yn enwedig gan na fu unrhyw ymgynghoriad a Gofyn i rywun ddod yma i egluro mwy.
Adran Tai:

· Ymateb i’r llythyr diweddar yn cwyno am dyllau yn y ffordd tu ôl i stâd Dolafon, Cwm y Glo.

(a) Eraill:

(i)
Un Llais Cymru – Hysbysiad am gynhadledd a Chyfarfod Cyffredinol Blynyddol 2009 – Dydd Sadwrn, 10fed o Hydref, Pafiliwn y Bont, Pontrhydfendigaid. Ateb erbyn 26ain o Fehefin. Neb am fynd.
(ii) 
Cymdeithas Tai Gogledd Cymru – Ymateb i’n llythyr diweddar parthed 4 Corlan y Rhos, Llanrug. Y Cyngor ddim am ddatgelu rhagor am yr ymddygiad gwrthgymdeithasol.
(iii)
Hacker Young – Ffurflenni Archwiliad Allanol 2008-09. Y Clerc i ddelio gyda hyn. Yr hysbysiad i’w arddangos o 17eg o Fehefin ymlaen.
(iv) Canolfan Gwasanaethau Busnes – Ymateb i’n llythyr diweddar parthed cais fferyllol – Ffordd yr Orsaf, Llanrug.

(v) Catalogue Kompan – cyfarpar caeau chwarae.

(vi) Llythyrau diolch am nawdd gan NSPCC a Seindorf Llanrug. 

(vii) Cynulliad Cymru – Ein hysbysu am ganllawiau newydd sydd wedi eu cyhoeddi ar gyfer ymdrîn â chofebion ansefydlog. GH i edrych arno.
(viii) Un Llais Cymru – Ffurflen i’w chwblhau am ddau/ddwy i fynychu’r cyfarfodydd ar ran y Cyngor Cymuned. ML ac ER am roi eu henwau ymlaen – NH yn cytuno i fynd os gallai.
15.
Materion Eraill:
· Ffordd Osgoi Caernarfon: Dywedodd BJ ei fod wedi cysylltu gyda swyddogion Cyngor Gwynedd am fwy o wybodaeth am hyn. Mae’r cynlluniau yn yr ail gyfnod bellach ac mae cyfarfod cyhoeddus o leiaf 6 mis i ffwrdd. Dyw lleoliad swyddogol y ffordd heb gael ei benderfynu eto ac mae ymgynghoriad wedi ei gynllunio ar gyfer diwedd y flwyddyn.
· Adolygu Rheolau Sefydlog y Cyngor Cymuned: Dywedodd GH a’r clerc y byddent yn edrych ar hyn ac yn adrodd yn ôl i’r Cyngor yn y man.
· Cronfa Goffa RH Owen: Dywedodd BJ fod yr ymddiriedolwyr yn siomedig na chawsant ymateb gan y Cyngor Cymuned am eu cais am gymorth ariannol yn ystod 2008-09. Dywedodd y clerc ei bod wedi ymateb i’r ymddiriedolaeth yn fuan ar ôl derbyn y llythyr yn gofyn am fwy o fanylion am yr ymddiriedolaeth yn unol â gofynnion y Cynghorwyr. Addawodd ebostio copi o’r llythyr i BJ.

· Y Fynwent: Dywedwyd fod enw a chyfeiriad y cyn glerc yn dal ar hysbysfwrdd y fynwent. Dylid newid hwn gyda manylion y clerc presennol.
Arwyddwyd: ……………………………………. Dyddiad: ………………………………

Dyddiad y cyfarfod nesaf nôs Fawrth, 16eg o Fehefin 2009, Y Sefydliad Coffa, Llanrug.
PAGE  
6

